
Abstrak

Penyelidikan ini mengkaji persepsi ibubapa terhadap kualiti pusat asuhan kanak-kanak
dan tadika di dalam kampus IPTA (Zon Utara). Sejumlah tiga pusat asuhan dan dua
tadika terbabit dalam kajian ini. Kajian ini mengaplikasikan penggunaan SERVQUAL,
tetapi hanya tiga daripada lima dimensi kualiti perkhidmatan telah digunapakai.
Antaranya adalah aspek keyakinan, perkhidmatan fizikal dan tanggungjawab. Kaedah
borang soal selidik telah digunakan untuk mengutip data. Data-data seterusnya
dianalisis menggunakan statistik perihalan iaitu kekerapan dan peratusan. Kaedah ini
seterusnya digunakan untuk menilai aspek kualiti perkhidmatan, aspek keyakinan dan
aspek tanggungjawab. Hasil kajian mendapati ketiga-tiga aspek perkhidmatan fizikal,
keyakinan dan tanggungjawab ini mempunyai hubungan yang positif dan berkait
terhadap tanggapan ibu bapa mengenai tahap kualiti sesebuah pusat asuhan kanak-
kanak dan tadika. Analisis data seterusnya juga mendapati penambahbaikan terhadap
ketiga-tiga ini amat perlu dititikberatkan oleh pengelola pusat asuhan dan tadika
tersebut. Ini kerana ketiga-tiga aspek ini amat berkait rapat dengan proses pembelajaran
dan pembesaran bagi seorang kanak-kanak.

